Laqgħa tal-Kunsill tal-Istudenti 
L-Erbgħa 26 t’Ottubru 2005
· Għal-laqgħa kien hemm preżenti l-membri kollha ħlief Brandon Spiteri (2B), Clyde Borg (3B) u Gilbert Mifsud (5A) li kienu skużati u Neil Cauchi (2B) u Matthew Cassar (4A) li ma tawx spjegazzjoni għan-nuqqas tal-attendenza tagħhom.

· Il-President tal-Kunsill, Adriano Farrugia, fetaħ il-laqgħa b’diskors qasir ta’ merħba u għamel kuraġġ lill-membri kollha biex issir ħidma flimkien għall-ġid tal-iskola.

· Is-Surmast Fr. David Cilia kellem lill-membri tal-Kunsill u semma’ xi affarijiet li jistenna minnhom.  

· Huwa apprezza l-progress li sar matul is-sena ta’ qabel u rrimarka li fuq livell nazzjonali, il-Kunsilli tal-Istudenti qegħdin kull ma jmur jingħataw iktar importanza minn qabel.  

· Huwa wera x-xewqa li matul din is-sena, il-Kunsill ikompli jaħdem favur ħarsien akbar tal-ambjent fl-iskola tagħna u li jibda jagħti kas ukoll li jkabbar il-kuxjenza favur it-tip ta’ ikel bnin u tajjeb għas-saħħa li jmissna nieklu.  

· Huwa qal li jixtieq li l-membri tal-Kunsill iwasslu dejjem aħjar l-ideat ta’ sħabhom fil-klassi.  Hu jħares ukoll lejn il-Kunsill bħala mezz importanti biex iwassal ilmenti u jiddiskuti kwistjonijiet li jolqtu lill-istudenti.  Xi ħaġa li jixtieq li l-Kunsill jitratta hi, per eżempju, il-kwistjoni tar-rispett lejn xulxin u t-tħaddim ta’ manjieri tajba fl-iskola tagħna.  

· Ġiet diskussa wkoll il-biċċa tal-cards tar-wrestling u flimkien rajna li dawn mhux posthom fl-iskola.

· It-tieni parti tal-laqgħa tmexxiet mil-link teacher is-Sur David Polidano li spjega liema huma l-irwoli differenti fil-Kunsill u l-ħidma li mistennija li jwettqu l-membri f’dawn l-irwoli.
· Rajna wkoll kif u kemm matul is-sena li għaddiet żammejna mal-irwoli li kellhom jitwettqu.  

· Ingħatat wkoll ħarsa ħafifa lejn l-istatut preżenti tal-Kunsill.  Hawn intqal li ta’ min wieħed idaħħal fl-istatut referenza għall-kworum li għandu jkun hemm biex issir laqgħa u għat-tneħħija mill-Kunsill ta’ membri li ma jattendux numru ta’ drabi wara xulxin mingħajr spjegazzjoni. 

· Waqt id-diskussjoni kien hemm qbil li l-Kunsill għandu jiltaqa’ b’mod regolari darba kull ħmistax.  Għad irid jiġi mistħarreġ liema hi l-aħjar ġurnata għal-laqgħat. 

· L-elezzjonijiet li kellhom isiru tħallew għall-Ġimgħa fil-brejk minħabba li kien sar il-ħin.

· Il-laqgħa ntemmet b’talba fit-3:05 p.m.

